
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
s>bア রবীন্দ্র-রচনাবলী
অনুরোধ রাখতে হবে ।
পাড়েজি দাড়ি চুম্রিয়ে নিয়ে সেলাম ক’রে বললে, কোমা ভূ পোর্তে ভূ সি


		ct;




পণ্ডিতমশায় একটু চিন্তা ক'রে বললেন, বড়ো শক্ত প্রশ্ন, সাংখ্যকারিকা মিলিয়ে দেখে কাল জবাব দিয়ে যাব । বিশেষ আজ আমার মুখ অশুদ্ধ, আমি মহামেন্ট চেটেছি।
পাড়েজি দেশালাই দিয়ে বর্ম চুরুট ধরালো। ছ টান টেনে বললে, তা হলে এক্ষুনি খুলুন ওয়েবস্টার ডিক্সনারি, দেখুন বিধান কী।
স্মৃতিরত্ব বললেন, তা হলে তো ভাটপাড়ায় যেতে হয় । সে পরে হবে, আপাতত তোমার ঐ পিতলে-বাধানো ডাণ্ডাখানা চাই ।
পাড়ে বললে, কেন, কী করবেন, চোখে কয়লার গুড়ো পড়েছে বুঝি ? স্মৃতিরত্ব বললেন, তুমি খবর পেলে কেমন ক’রে । সে তো পড়েছিল পরশু দিন । ছুটতে হল উন্টোডিঙিতে যকৃত-বিকৃতির বড়ো ডাক্তার ম্যাকার্টনি সাহেবের কাছে । তিনি নারকেলডাঙা থেকে সাবল আনিয়ে সাফ করে দিলেন । পাড়েজি বললে, তবে ডাণ্ডায় তোমার কী প্রয়োজন । পণ্ডিত মশায় বললেন, দাতন করতে হবে । পাড়েজি বললে, ও, তাই বলে, আমি বলি নাকে কাঠি দিয়ে ইচিবে বুঝি, তা হলে আবার গঙ্গাজল দিয়ে শোধন করতে হত ।
- এই পর্যন্ত বলে গুড়গুড়িটা কাছে নিয়ে দু টান টেনে সে বললে, দেখো দাদা, এইরকম তোমার বানিয়ে বলবার ধরন। এ যেন আঙুল দিয়ে না লিখে গণেশের শুড় দিয়ে লম্বা চালে বাড়িয়ে লেখা। যেটাকে যেরকম জানি সেটাকে অন্যরকম করে দেওয়া। অত্যন্ত সহজ কাজ। যদি বল লাটসাহেব কলুর ব্যাবসা ধ'রে বাগবাজারে শুটকি মাছের দোকান খুলেছেন, তবে এমন সস্তা ঠাট্টায় যারা হালে তাদের হাসির দাম কিসের ।
চটেছ ব'লে বোধ হচ্ছে।
কারণ আছে । আমাকে নিয়ে পুপুদিদিকে সেদিন যাচ্ছে-তাই কতকগুলো বাজে কথা বলেছিলে। নিতান্ত ছেলেমানুষ বলেই দিদি ই করে সব শুনেছিল। কিন্তু, অদ্ভূত কথা যদি বলতেই হয় তবে তার মধ্যে কারিগরি চাই তো ।

		 এই পাতা শেষ সম্পাদিত হয়েছে ১৭:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

